84
BANDUNGAN

bandungan . ...

ésemmu, ah ésemmu

ngujiwat, nyasapi sadawaning laku

nganti ati lan ati pada kelayu

ngluru apa kang bisa didulu lan diburu
— prawan ayu sumadya katuku
— larasati, adol lipuring kalbu.

bandungan . ...

sumiliring angin gunung, sumringah
aweh prasapa marang kang pada teka
para banda kalungan hawa

lan penyair sangu graita.

bandungan, ah bandungan
lumérabing tlaga ing rawa pening
iku kedép pepéling,

yén urip iki

kaya roda gumuling.

M. Tajib Moerjanto
(in: Jaya Baya no. 9, October 1974).

